
జనఁ బెడకేలు గట్టియును జర్మపటంబులు డిగ్గనొల్చియున్

జెనసి మసంగి యీరసము సేసిరి తత్రమథాధినాయకుల్.

	చ॥	
ఖలుఁ డని వజ్రిచేయి విఱుగంగ వడిం బడమోఁది రెత్తి దో

ర్బలమున దాఁకి యజ్ఞుతల పందలయెత్తిరి తద్గణాధిపుల్

కలుషముతోడ ముట్టి భగుక న్నొక దచ్చనపుచ్చి రుగ్రులై

బలువిడిఁ జుట్టి పూషుమునిపండులు డుల్లఁగ వ్రేసి రీసునన్.

	స్ర॥	
కోపోద్రేకంబునం జేకొన కజు హరితోఁగూడ బంధించె దేవా

శాపాలేంద్రాదులు దత్క్షణమ పరిభవాసక్తులం జేసి దక్షుం

బాపాచారుం పదాధ్యాపదల కరుగుతద్బ్రహ్మబంధున్ దురాత్మున్

జూపుం డెచ్చోట నంచు సురలను బ్రమథుల్ చుట్టి దండించి రల్కన్.

	వ॥	
తదవసరంబున శివద్రోహుం డైనదక్షుం డనునిద్దురాత్మునకై మహోగ్రాక్షగ

ణాగ్రణులచే నిగ్రహంబు వడు టేమిపని యని సురమునిజనంబు లండొరులం

గడవ.

	క॥	
కనుగిట్టి చూపువారును । గనుమఱి చెడి పట్టఁజూపఁ గడగెడువారుం

గని కడపిపుచ్చువారును । గనుమఱుపడువారుఁ బరులఁ గనుఁగొనువారున్.

	వ॥	
తదవసరంబున నతిభయభ్రాంతుండై కన్నవారలక మ్రొక్కుచు స్రుక్కుచు లోఁ

గుచు డాఁగుచు గోమేధికసదనంబులో బెదరి చూచు చున్నదక్షునిం గని గ

ణముఖ్యు లెఱింగి పట్టుకొని.

	ఉ॥	
వీండె ఖలుండు దక్షుఁ డనువీఱిఁడిపాఱుఁడు వీఁడు సర్వవ

ధ్యుం డెడసేయకుండు శివదూషకు నాలుకగోసి యుప్పు నిం

పుండుఁ ద్రపుద్రవ మ్మొడలఁ బూయుఁడు లోహము గాఁచి నోరఁ బో

యుండు దురాత్ము చర్మపట మొల్వుఁడు గన్నులు మీఁటుఁ డుక్కఱన్.

	వ॥	
అని యనేకప్రకారంబులం బలుకుచు నారకోచితదండంబుల దండించి నిజాధీశ్వ

రు డైనగణాధీశ్వరున కొప్పించి తన్నియోగంబున.

	ఆ॥	
ప్రమథగణము దక్షుఁ బడఁగొట్టి కట్టుచుఁ । గాలుచేయుఁ బడియ గావడించి

మనుమృగంబు గట్టికొనువచ్చుబలువేఁట । కాఱుబోలె వచ్చి కనిరి శంభు.

		 ఈ పేజీలో చివరి మార్పు 17 డిసెంబరు 2020న 00:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

